
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

-------------------- 2014 թվականի N     – Ա

«ՀԱՅԱՍՏԱՆԻ ԱԶԳԱՅԻՆ ՊԱՏԿԵՐԱՍՐԱՀ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԱՐՏԱՀԱՆՎԱԾ ԳՈԲԵԼԵՆԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ԱՐՏԱՀԱՆՈՒՄ»  ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ  ՄԱՍԻՆ

-----------------------------------------------------------------------------------------------
Հիմք ընդունելով Հայաստանի Հանրապետության մաքսային օրենսգրքի 41-րդ հոդվածի 2-րդ կետի «բ» ենթակետը՝ Հայաստանի Հանրապետության կառավարությունը   ո ր ո շ ու մ  է.
Թույլատրել «Հայաստանի ազգային պատկերասրահ» պետական ոչ առևտ​րային կազմակերպության կողմից 2013 թվականի օգոստոսի 7-ի N C 11713 մաք​սային հայտարա​րա​գրով՝ Ֆրանսիայի Հանրապետություն արտահանված Գոբելենի (Ֆլանդրիա, 16-17-րդ դդ., մետաքս, շպալերային գործվածք՝ 402×457 սմ, ապահովագրական արժեքը` 8,177,550 ՀՀ դրամ, հաշվառանիշը՝ ZE-605/937) նկատմամբ կիրառված «Ժամանակավոր արտա​հա​նում» մաք​սա​յին ռեժիմի ժամկետի երկարաձգումը՝  մինչև 2014 թվականի հոկտեմբերի 20-ը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ  

ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի ազգային պատկերասրահ» պետական ոչ առևրային կազմակերպության կողմից արտահանված գոբելենի նկատմամբ կիրառված «ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառա​վա​րու​թյան

որոշման նախագծի ընդունման նպատակահարմարության մասին

1. Որոշման ընդունման անհրաժեշտությունը (նպատակը)

«Հայաստանի ազգային պատկերասրահ» պետական ոչ առևտրային կազմակերպության կողմից արտահանված Գոբելենի նկատմամբ կիրառված «ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառա​վա​րու​թյան որոշման նախագծի ընդունումը պայմա​նա​վոր​ված է Ֆրանսիայի Հանրապետություն արտահանված՝ Հայաստանի ազգային պատկերասրահին պատկանող ինքնատիպ Գոբելենի (Ֆլանդրիա, 16-17-րդ դդ.,) վերականգնման և ամրակայման աշխատանքներն ավարտին հասցնելու, ստեղծագործության պահպանվածությունն ապահովելու և հետագայում ցուցադրման միջոցով հանրությանը ներկայացնելու անհրաժեշտությամբ: 

2. Ներկա վիճակը և առկա խնդիրները

16-17-րդ դդ. Գոբելենի մակերեսը երկարատև օգտագործման հետևանքով ամբողջովին մաշվել և կեղտոտվել է, այն ունեցել է խոնավության և սնկային վարակի բազմաթիվ հետքեր, վնասված ու պատռված հատվածներ, ինչպես նաև նկատելի են եղել վերականգնման և ամրակայման անհաջող փորձերի հետքեր: 
«Մոբիոժ Տապի» ընկերությունը շուրջ մեկ տարի է իրականացնում է  Գոբելենի վերականգնման և կոնսերվացման աշխատանքները, արդյունքում՝ նշված խնդիրները վերացվել են, ցուցանմուշը վերականգնվել և կոնսերվացվել է: «Մոբիոժ Տապի» ընկերությունն աշխատանքները պետք է ավարտած լիներ մինչև 2014թ. հուլիսի 20-ը:

Սակայն, ընկերության տնօրեն Մ. Չալոյանը ս.թ. հուլիսի 5-ին Հայաստանի ազգային պատկերասրահին տեղեկացրել է, որ ցուցադրության նախապատրաստելու համար դեռևս անհրաժեշտ է իրականացնել որոշակի աշխատանքներ՝ Գոբելենն ամրացնել հիմքի վրա, ստեղծել կտորե հատուկ շրջանակ, ամրացնել կախիչներ և կախերիզ, ինչի համար հարկավոր կլինի ևս 3 ամիս ժամանակ:
Որոշմամբ առաջարկվում է երկրարաձգել մշակութային արժեքի նկատմամբ կիրառված «ժամանակավոր արտահանում» մաքսային ռեժիմի ժամկետը մինչև 2014 թվականի հոկտեմբերի 20-ը, ինչը հնարավորություն կտա վերականգնման աշխատանքները հասցնել ավարտին: 
 

3. Տվյալ բնագավառում իրականացվող քաղաքականությունը

Հոգեվոր, բարոյական, ազգային հարուստ ավանդույթների, պատմամշակութային արժեքների պահպանում և թանգարանային ցուցադրությունների արդիականացում:
4. Կարգավորման նպատակը և բնույթը

Աջակցել «Հայաստանի ազգային պատկերասրահ»  ՊՈԱԿ-ի կողմից Հայաստանի պատմական և մշակութային հարստության վերականգնմանն ուղղված ծրագրերի իրականացմանը:

5. Նախագծի մշակման գործընթացում ներգրավված ինստիտուտները և անձիք

Նախագծի մշկմանը մասնակցել են ՀՀ էկոնոմիկայի, ՀՀ ֆինանսների և ՀՀ մշակույթի նախարարությունները:
6. Ակնկալվող արդյունքը
Գոբելենն իր եզակիությամբ ու գեղարվեստական արժեքով Հայաստանի ազգային պատկերասրահի հավաքածուի կազմում ունի խիստ կարևոր նշանակություն, և անհրաժեշտ է իրականացնել դրա պատշաճ պահպանությունն ու ցուցադրությունը:
7. Այլ տեղեկություններ (եթե այդպիսիք առկա են)
Հաշվի առնելով կազմակերպության կողմից իրականացվող աշխատանքների կարևորությունն առաջարկվում է դրական լուծում տալ խնդրին` հիմք ընդունելով ՀՀ մաքսային օրենսգրքի 37-րդ հոդվածի 2-րդ մասի բ)-կետի 2-րդ պարբերությունը (ըստ որի` ՀՀ կառավարության որոշմամբ կարող է թույլատրվել պետության կարիքների, գիտահետազոտական, կրթական, մշակութային, մարդկանց և կենդանիների առողջության պաշտպանության, շրջակա միջավայրի պահպանության նպատակներով ներմուծված ապրանքների համար «ժամանակավոր ներմուծում» մաքսային ռեժիմի ժամկետի երկարաձգումը մեկ տարուց ավելի ժամկետով: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ

Տեղեկանք
«Հայաստանի ազգային պատկերասրահ» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հա​յաս​տանի Հանրապետության կառա​վա​րու​թյան որոշման նախագծի ընդունման առնչությամբ այլ իրավական ակտերի ընդունման անհրաժեշտության կամ բացակայության մասին

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ
Տեղեկանք
«Հայաստանի ազգային պատկերասրահ» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «Ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի եվ եկամուտների էական ավելացման կամ նվազեցման մասին

«Հայաստանի ազգային պատկերասրահ» պետական ոչ առևտրային կազմակերպության կողմից արտահանված գոբելենի նկատմամբ կիրառված «Ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

(23.07.2014թ. 

N 01/2-4/10141-14)
 
	ՀՀ կառավարության 04.08.2011թ.N1119-Ն որոշմամբ հաս​տատ​​ված 2-րդ հավելվածի 5-րդ կետի համաձայն, համապատասխան մաքսային ռեժիմի ժամ​կետի երկարացման թույլտվություն ստանալու համար դիմումը գրավոր կամ էլեկտրո​նային եղանակով ՀՀ կառավարության աշխատակազմ է ներկայացվում տվյալ ապրանքի` համա​պատասխան մաքսային ռեժիմի թույլտվության ժամկետը լրանալուց առնվազն 2 ամիս առաջ:

ՀՀ մշակույթի նախարարության «Հայաս​​տանի ազգային պատկերասրահ» պետական ոչ առևտրային կազմակերպության կողմից դիմումը ՀՀ մշակույթի նախարարություն է ներ​կա​յացվել ս.թ. հուլիսի 8-ին, սակայն դիմումին կից ներկայացված փաստաթղթերից պարզ է դառ​նում, որ տվյալ ապրանքի համար կիրառված՝ «ժամանակավոր արտահանում» մաք​սային ռեժիմի ժամ​կետն ավարտվում է ս.թ. օգոստոսի 8-ին:

2. ՀՀ մշակույթի նախարարության կողմից գրությամբ առաջարկվում է «Հայաս​​տանի ազգային պատկերասրահ» պետական ոչ առևտրային կազմակերպության կողմից արտահանված գոբելենի նկատմամբ կիրառված «ժամանակավոր արտահանում» մաք​սային ռեժիմի ժամկետը երկարաձգել մինչև 2014 թվականի հոկտեմբերի 20-ը, սակայն ՀՀ կառավարության աշխատակազմ ներկայացված դիմումին կից Ձև 1-ում մաքսային ռեժիմի երկարաձգման առաջարկվող ժամկետը նշված է 2014 թվականի հոկտեմբերի 7-ը:
	1. Ընդունվել է ի գիտություն:

2. Ընդունվել է:

	-

2. ՀՀ մշակուույթի նախարարության հետ աշխատանքային կարգով չշտվել է խնդրարկվող ժամկետը (2014թ. հոկտեմբերի 20) և կատարվել համապատասխան ճշգրտում:



	2.
	ՀՀ արդարադատության նախարարություն

(N 01/5283-14  22.07.2014թ.)
	««Հայաստանի ազգային պատկերասրահ» պետական ոչ առևտրային կազմակերպության կողմից արտահանված գոբելենի նկատմամբ կիրառված «Ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն:
	-


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ












